
Surat bahasa Melayu hanya untuk jabatan kerajaan, syarikat tempatan
Oleh Fahmy A Rosli - November 2, 2023 @ 7:57pm
fahmy.azril@bh.com.my

KUALA LUMPUR: Datuk Seri Anwar lbrahim menjelaskan arahan penggunaan bahasa Melayu dalam surat rasmi kepada
kerajaan tidak membabitkan syarikat antarabangsa.

Perdana Menteri berkata arahan itu cuma terpakai kepada jabatan kerajaan dan syarikat tempatan.

"Saya arah semua jabatan kerajaan dan syarikat fempatan tidak boleh menulis (surat rasmi untuk urusan kerajaan) dalam
bahasa Inggeris atau bahasa lain. Tulis dalam bahasa Melayu.

"Tetapi kalau syarikat antarabangsa itu dikecualikan. Ada berlaku salah faham kerana syarikat antarabangsa boleh (utus
surat rasmi kepada kerajaan selain bahasa Melayu)," katanya ketika menggulung perbahasan peringkat dasar Rang

Undang-Undang Perbekalan 2024 (Belanjawan 2024) bagi Kementerian Kewangan di Dewan Rakyat, hari ini.

Pada 25 Oktober lalu, Perdana Menteri mengarahkan sebarang surat rasmi oleh mana-mana pihak sama ada dari
kerajaan mahupun swasta, divtuskan dalom bahasa Melayu.

Ketika itu, Anwar berkata arahan itu sebagai langkah untuk memartabatkan penggunaan bahasa Melayu merangkumi
jabatan baik penjawat awam, universiti dan sektor swasta.

Jika surat berkenaan diutuskan dalam bahasa selain bahasa kebangsaan, beliau meminta ia dipulangkan semula.




